
dengar boedaknja bilang, lantas menangis, tjarie, djalan kloewar, sedjalan-djalannja dengen menangis.

Tjarita die kampoeng Saij Kim Tjoan ada 2 orang, 1 nama THIO IT LONG, 1 nama LIE TUIN WIE, ini 2 orang giliran djadie „lotjoe” die Ouliong Taij Ong Bio, saban taon kaloe sembaijang mistie pake Tong Lam Lie (2 anak ketjil, 1 lakie 1 prampoean), kaloe tiada pake ini Tong Lam Lie, ini kampoeng tiada bole selamat, en tentoe banjak orang sakit den matie, en segala sawa en tipar dengan tanam-tanaman tiada bole djadie en kapan pake ini Tong Lam Lie, itoe kampoeng slamat dengen tanaman djadie bagoes, manka siapa djadie lotjoe mistie tjarie 2. anak ketjil, nama Tong Lam Lie, sekarang ini 2 orang tjarie atawa maoe belie ini 2 anak boeat Tong Lam Lie, tiada bole dapet, dia berdoewa lagie kesel, sebab soeda deket arienja sembaijang, ini 2 orang djalan-djalan die loewar, liat ada anak prampoean lagie djalan menangis, en ini 2 orang tanja sama ini anak kenapa nona menangis? KENG NIO kata: saija
maoe tjarie saija poenja ma, tadie ada wesio minta-minta dateng die roema saija, abis die tjari'in nasie maoe kasie dia makan, barang kloewar itoe wesio sama ma saija soeda tiada, tiada taoe dia berdoewa djalan kemana, apa intjek ada liat? en THO IT LONG dengar tjaritanja begitoe, en dia lantas bebisik-bisik sama LIE TUIN WIE, en lantas To IT LONG tanja lagie sama SIOK KENG NIO: nona siapa nama? tingal die mana? siapa nona poenja bapa? menjaoet dia kata saija nama SIOK KENG Nio, bapa saija namanja SIOK ENG HOE, tingal die kampoeng Siok Ketjeng, orang panggil bapa saija SIOK hwangwe, THIO IT LONG kata: kaloe begitoe, djadie goewa poenja tjoetjoc, ma nona djadie

